
ᑐᓴᕐᑕᐅᑎᑦᓯᒍᑎᒃ 

ᑐᓴᕐᑕᐅᓴᐅᑎᒋᔪᑦᓴᖅ

ᓴᕐᑭᔪᖅ ᐱᓇᓱᐊᕐᑕᐅᓂᖓ, 
ᐱᓇᓱᕕᓂᒃ ᐊᑦᔨᒋᖅᒋᑐᓂᒃ ᑭᑦᒐᑐᕐᑕᑦ ᑲᑎᒪᓂᕻᒐ ᐳᕕᕐᓂᑐᒥ

ᐳᕕᕐᓂᑐᖅ, ᑯᐯᒃ – ᐊᐅᒡᒍᓯ 30, 2017 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᓯᖏᓪᓗ ᓄᓇᓕᓕᒫᓂ ᑎᒥᐅᔪᐃᑦ 
ᐊᓕᐊᓱᒃᑯᑦ ᐱᓇᓱᖃᑎᖃᕆᐊᒥᒃ ᓴᕿᔪᖅ ᐱᓇᓱᐊᕐᑕᐅᓂᖓᓂᒃ, ᓄᓇᕕᒻᒥ ᑎᒥᐅᔪᓕᒫᑦ ᑲᑎᒪᖕᖓᓂᖓᓂ. ᐱᑦᔪᑎᖓ 
ᑲᑎᖕᖓᓂᐅᑉ ᐱᕕᑦᓴᖃᕐᑎᓯᑦᓱᓂ ᑎᒥᐅᔪᓂᑦ ᐱᒍᑦᔨᔪᓂᑦ ᐳᕕᕐᓂᑐᒥ ᓄᓇᓕᒻᒥᑦ ᑐᑭᓯᓇᕐᑎᓯᑦᓱᑎᑦ ᐊᓯᖏᓐᓂᓗ 
ᓄᓇᓕᒻᒥ ᑎᒥᐅᔪᐃᑦ ᑎᓕᔭᐅᒪᐅᑎᒥᓂᒃ ᖃᓄᐃᓘᕐᓂᕆᓲᒥᓂᓗ.

“ᓲᑭᐊᖑᒐᓗᐊᖅ, ᐃᓄᐃᑦ ᖃᐅᔨᒪᔪᐃᓐᓇᓕᒫᖑᓲᖑᖕᖏᒪᑕ ᑎᓕᔭᐅᒪᒍᑎᖏᓐᓂᑦ ᐊᑦᔨᒌᖕᖏᑐᐃᑦ ᓄᓇᓕᓐᓂ 
ᑎᒥᐅᔪᐃᑦ ᐱᒻᒪᕆᐅᑦᓱᓂᓗ ᑎᒥᐅᔪᓄᑦ ᐃᓄᓐᓄᓗ, ᑐᑭᓯᔭᐅᓗᑎᑦ ᓱᓀᑦ ᐊᑐᐃᓐᓇᐅᒪᖔᑕ ᓄᓇᓕᒻᒥᓂ. ᑐᕌᒐᖓᓪᓗᑐᖓ 
ᑖᑦᓱᒪ ᑲᑎᖕᖓᓂᐅᑉ ᑐᑭᓯᒪᔭᐅᓕᐅᒥᑎᑦᓯᓗᓂ ᓱᓀᑦ ᐱᒍᑦᔨᒍᑏᑦ ᐊᑐᐃᓐᓇᐅᒪᖔᑕ, ᖃᓄᐃᓘᓲᖑᒻᒪᖔᑕ, 
ᐱᑐᑦᓯᒪᖃᑎᒌᓕᐅᒥᑎᑦᓯᓗᑎᑦ ᐱᐅᓯᐅᒥᑎᑦᓯᓗᑎᓗ ᐱᒍᔨᒍᑎᐅᔪᓂᑦ ᑎᒥᐅᔪᓂᓗ ᐱᒍᑦᔨᓯᐊᓕᐅᒥᓗᑎᑦ ᓄᓇᓕᒻᒥ. 
“ᐅᖃᕐᑐᕕᓂᖅ, ᒥᓯᔅ ᐁᓕᓐ ᒪᑭᓇᓐ ᓴᕿᔪᕐᒥ ᑐᑭᒧᐊᑦᑎᓯᔨᒃ.

ᐳᕕᕐᓂᑐᖅ ᓯᕗᓪᓕᐸᐅᔪᖅ ᐅᑦᑑᕋᐅᑎᐅᑦᓱᓂ ᓴᕿᔪᖅ ᐱᓇᓱᐊᕐᑕᐅᓂᖓᓂᒃ ᐊᒻᒪᓗ ᑲᑐᑦᔨᖃᑎᖃᕈᒪᕗᒍᑦ ᐃᓘᓐᓇᓕᒫᖏᓐᓂᑦ 
ᑎᒥᐅᔪᓂᑦ ᑲᔪᓯᒍᓐᓇᓯᐊᓂᐊᕐᒪᑦ. “ᓄᓇᓕᒻᒧᑦ ᐱᓇᓱᐊᕐᑕᐅᓂᕐᒥᒃ ᐊᑑᑎᓂᐅᔪᖅ ᐃᒫᒃ ᐃᓂᕐᕋᒍᓯᖏᑦ ᑐᖕᖓᕕᖃᓂᐊᕐᑐᑦ 
ᑭᖕᖒᒪᒋᔭᖏᓐᓂᑦ ᐊᑑᑎᒍᒪᔭᖏᓐᓂᓗ ᓄᓇᓕᐅᑉ, ᓲᓱᑦᓴᓯᐊᕐᓗᑎᑦ ᐱᓇᓱᐊᕐᑕᐅᒌᕐᑐᓂᑦ ᐊᑐᓂ ᑎᒥᐅᔪᓄᑦ ᓄᓇᓕᒻᒥ”. 
ᐅᖃᕐᖃᒥᐅᔪᖅ, ᒥᔅ ᒥᓂ ᑯᕃ, ᐊᖓᔪᕐᖄᑉ ᑐᖓᓕᖓ ᓴᕿᔪᖅ ᐱᓇᓱᐊᕐᑕᐅᓂᖓᓂ.

“ᐊᓯᑦᔨᓂᖅ ᐱᒋᐊᕆᐊᓕᒃ ᑐᖕᖓᕕᖃᕐᓗᓂ ᓄᓇᓕᓐᓂ ᐃᑲᔪᕐᓯᔭᐅᓗᓂᓗ ᐱᒍᑦᔨᔨᓄᑦ ᓄᓇᕕᒻᒧᓕᖓᔪᓄᑦ ᓄᓇᕕᒻᒥ. ᑖᓐᓇ 
ᐱᒋᐊᕐᑎᑕᐅᔪᖅ ᓴᕿᔪᖅ ᐱᓇᓱᐊᕐᑕᐅᓂᖓ ᓄᐃᑕᕕᓂᖅ ᐅᓂᐅᕐᓯᒐᓱᓐᓂᐅᓱᓂ ᐃᒥᐊᓗᓐᓂᓃᑦ ᐋᖓᔮᓐᓇᑐᕐᑐᓂᓃᓪᓗ ᐊᒻᒪᓗ 
ᓱᒃᑯᐃᓂᕆᓲᖏᓐᓂᑦ. ᐱᒋᐊᕐᑎᓗᒋᑦ ᐃᓚᐅᔪᓕᒫᑦ ᐃᑲᔪᕐᓯᔩᑦ ᐱᓇᓱᖃᑎᒌᑦᑐᐃᑦ ᓯᕗᕐᖐᒋᐊᓚᖓᕗᑦ, ᐃᑲᔪᕐᓯᓗᑎᑦ, 
ᐊᒻᒪᓗ ᓄᐃᑦᓯᓗᑎᑦ ᐋᕐᕿᒋᐊᕐᑕᐅᒪᔪᓂᑦ ᐃᕐᖃᑐᐃᒍᓯᐅᔪᓂᑦ ᐊᒻᒪᓗ ᑎᒍᔭᐅᒪᓂᐅᓲᓂᑦ, ᐃᑲᔪᕐᓯᓂᐊᕈᑦᑕ ᐳᕕᕐᓂᑐᒥᐅᓂᑦ 
ᐅᖁᒣᑦᑐᑰᕐᑐᓂᑦ ᓱᕐᕃᔪᓂᑦ ᓄᓇᓕᓕᒫᒥ” ᐅᖃᕐᑐᕕᓂᖅ ᐃᓕᓴᐱ ᐅᐃᑦᑕᖓᒃ, ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 
ᐊᖓᔪᕐᖄᖓ.

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑭᓇᓕᒫᒃᑯᓂᑦ ᐱᒍᑦᔨᔨᐅᕗᑦ ᓄᐃᑕᕕᓂᐅᑦᓱᓂ 1978ᒥ ᔦᒻᔅ ᐯ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓘᓐᓇᓕᒫᑲᓴᖓᓂᒃ ᑯᐯᒃ ᓄᓇᖁᑎᖓᓂᒃ 55 ᐃᑰᑕᖓᑕ ᖁᓛᓂ 
ᐱᒍᑦᔨᓱᑎᑦ ᐃᓗᓯᕐᒧᑦ ᐃᓄᓕᕆᓂᕐᒧᓗ ᐃᓄᖁᑎᖏᓐᓂᑦ 14ᓂᑦ ᓄᓇᓕᓐᓂᑦ.

